
Fesfala Toktok

Long taem i kam ol fren ovasi oli stap gat rong tingting se Jaenis lanwis hem i
wan had lanwis blong lanem. Long diskinari ia mifala i grupum ol Jaenis vokabuleri
folem ol topik we oli gat semak mining mo mifala i eksplenem ol wod wetem inaf
pikja. Mifala i hop se bae hemia i helpem olketa we oli lanem lanwis blong kasem
gol blong olketa long wan isi wei, mo tu blong givim wan ful ekspleneisen blong
sakemaot tingting ia se hem i had blong lanem Jaenis lanwis.

Diksinari ia i gat 15 sabjek mo andanit long 15 sabjek ia i gat 142 topik, we i
inkludim araon 4200 wod we oli stap yusum plante taem. Oli wokemaot ol sabjek
ia, we i kavremap evri eria blong evri dei laef, folem International Curriculum
for Chinese Language Education (Intanasonal Kirikulem blong Jaenis Lanwis
Edukeisen) we Confucius Institute Headquarters (Hanban) i bin isiuem. Long
wanwan topik, oli soem ol ril laef situeisen wetem ol bigfala sin graf mo ol grup
blong ol smol pikja we i alaoem ol man we oli lanem lanwis blong kasem mining
long ol wod long wan wei we man i enjoem mo i faenem i isi long wan sot taem
nomo. Seleksen blong ol wod i emfasaesem tugeta hamas taem oli stap yusum ol
wod ia mo weta o no hem i posibol blong man i yusum wan wod ia. Hemia i rifea
long ol statistik risal blong ol wod frikwensi long Jaenis midia mo ol materiel blong
tijim Jaenis long ol kantri we oli stap yusum olketa samting ia. Antap long ol naon,
ol veb, ol adjektif, diksinari ia i inkludim tu inaf amaon blong ol freis blong helpem
olketa we oli lanem lanwis blong andastanem fasin blong grupum tugeta ol wod.

Diksinari ia i gat tu mein pat. Wan hem i ol mein wod we oli stap insaed long
diksinari ia oli ripresentem moa long wan singol kalja. Oli ripresentem ol pat blong
Jaenis kalja mo long semak taem oli tingbaot daevesiti blong kalja. Wetem diksinari
ia olketa we oli lanem lanwis bambae oli no mekem andastanding blong olketa long
saed blong Jaenis kalja i ko antap nomo be bae oli save yusum ol wod mo ol freis
long diksinari ia blong diskraebem ol narafala kalja tu. Narafala pat hem i kavremap
tugeta ol tradisonal mo ol moden eria blong Jaena. Diksinari ia i introdusum
* tradisonal kalja tru long ol topik we oli rilet long tradisonal kalja we oli klosap long
moden Jaenis laef, mo hemia i givim wan bigfala vyiu abaot laef long Jaena long
olketa we oli lanem lanwis.

Wanwan entri insaed long diksinari ia i gat ol simpol Jaenis karakta, pinyin
mo Bislama transleisen blong hem. Oli makem ol pikja wetem semak namba blong
wanwan entri we i rilet long hem. Yumi tekem pinyin insaed long namba 7 edisen
blong Contemporary Chinese Dictionary mo Xinhua Spelling Dictionary olsem
standed blong pinyin insaed long diksinari ia. Insaed long poskrip, i gat ol indeks
long Jaenis mo Bislama, folem oda ia mo insaed long Jaenis indeks, oli makemaot
ol tradisonal Jaenis karakta we oli semak long wan spesel wei.

Long taem we proses blong raetem diksinari i stap gohed, mifala i bin kasem
strong sapot mo advaes we i gat fulap ditel we Confucius Institute Headquarters
(Hanban) i bin givim. Mo tu mifala i bin risivim ol gudgudfala advaes we plante
ekspet long hom mo ovasi, ol forena we oli stap wok long Jaena mo ol foren studen
oli bin givim. Mifala i glad long hemia mo mifala i stap talem tankio aot long hat
blong mifala from evri help we mifala i bin risivim long ples ia.

